Նախագիծ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
------ ---------------------------------- N       - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՆՈՅԵՄԲԵՐԻ 8-Ի N1419-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը  ո ր ո շ ո ւ մ   է.

1. Հայաստանի Հանրապետության կառավարության 2012 թվականի նոյեմբերի 8-ի «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպություն ստեղծելու մասին» N1419-Ն որոշման (այսուհետ՝ որոշում) մեջ կատարել հետևյալ փոփոխությունները և լրացումները.

1) որոշման 4-րդ կետի 1-ին ենթակետի «բ» պարբերության «սպասարկման կազմակերպումը, այդ թվում` տեխնիկական սպասարկում իրականացնող անձանց ընտրության նպատակով մրցույթի կազմակերպումը» բառերը փոխարինել «սպասարկումը» բառով,

2) որոշման 4-րդ կետի 3-րդ ենթակետի «իրավաբանական և ֆիզիկական անձինք, ինչպես նաև նրանց» բառերը փոխարինել «գրասենյակի» բառով,

3) որոշման 5-րդ կետում «տրամադրում» բառից հետո լրացնել «, ինչպես նաև հսկիչ-դրամարկղային մեքենաների տեխնիկական սպասարկում» բառերը:

4) որոշումը լրացնել 5.1-րդ կետով հետևյալ բովանդակությամբ.

«5.1. Թույլատրել գրասենյակին`

1) նախորդ տարվա արդյունքներով 500.0 մլն դրամ (ներառյալ ավելացված արժեքի հարկը) և ավելի իրացումից հասույթ ունեցող հարկ վճարողների համար մեկ հսկիչ-դրամարկղային մեքենայի տեխնիկական սպասարկման ամսական գինը սահմանել մինչև 3600 դրամ` ներառյալ ավելացված արժեքի հարկը,

2) նախորդ տարվա արդյունքներով 115.0 մլն դրամից մինչև 500 մլն դրամ (ներառյալ ավելացված արժեքի հարկը) իրացումից հասույթ ունեցող հարկ վճարողների համար մեկ հսկիչ-դրամարկղային մեքենայի տեխնիկական սպասարկման ամսական գինը սահմանել մինչև 3000 դրամ` ներառյալ ավելացված արժեքի հարկը,

3) սույն կետի 1-ին և 2-րդ ենթակետերում չնշված հարկ վճարողների համար (բացառությամբ գյուղերում (այդ թվում` սահմանամերձ) հաշվառված և փաստացի գործունեություն իրականացնող հարկ վճարողների համար գյուղերում (այդ թվում` սահմանամերձ) տեղադրված հսկիչ-դրամարկղային մեքենաների մասով) մեկ հսկիչ-դրամարկղային մեքենայի տեխնիկական սպասարկման ամսական գինը սահմանել մինչև 1200 դրամ` ներառյալ ավելացված արժեքի հարկը,

4) գյուղերում (բացառությամբ` սահմանամերձ) հաշվառված և գյուղերում (բացառությամբ` սահմանամերձ) փաստացի գործունեություն իրականացնող հարկ վճարողների համար գյուղերում (բացառությամբ` սահմանամերձ) տեղադրված մեկ հսկիչ-դրամարկղային մեքենայի տեխնիկական սպասարկման ամսական գինը սահմանել մինչև 900 դրամ` ներառյալ ավելացված արժեքի հարկը,

5) սահմանամերձ գյուղերում հաշվառված և սահմանամերձ գյուղերում փաստացի գործունեություն իրականացնող հարկ վճարողների համար սահմանամերձ գյուղերում տեղադրված հսկիչ-դրամարկղային մեքենաների տեխնիկական սպասարկումն իրականացվում է անվճար:»:

2. Սույն որոշումն ուժի մեջ է մտնում 2016 թվականի սեպտեմբերի 1-ից:

Հիմնավորում

«Հայաստանի Հանրապետության կառավարության 2012 թվականի նոյեմբերի
8-ի N1419-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման
1. Ընթացիկ իրավիճակը և իրավական ակտի ընդունման անհրաժեշտությունը
 ՀՀ կառավարության 2012 թվականի նոյեմբերի 8-ի N1419-Ն որոշման համաձայն, «Հսկիչ-դրամարկղային մեքենաների ներդրման գրասենյակ» ՊՈԱԿ-ը ՀՀ-ում շահագործվող ՀԴՄ-ների տեխնիկական սպասարկում իրականացնող անձանց ընտրության նպատակով կազմակերպել է մրցույթ, որի արդյունքում հաղթող են ճանաչվել չորս կազմակերպություններ: ՀԴՄ-ների տեխնիկական սպասարկման նախորդ տարիների փորձի ուսումնասիրու​թյունը ցույց է տալիս, որ ՀԴՄ-ների տրամադրման և դրանց հետագա սպասարկան գործընթացը միաս​նական ընթացակարգով կազմակերպելու և կենտրոնացված կարգով իրականաց​նելու նպատակով, առավել նպատակահարմար է տեխնիկական սպասարկման լիազորությունը վերապահել ՊՈԱԿ-ին:
   2. Առաջարկվող կարգավորման բնույթը

Հաշվի առնելով այն, որ ՀԴՄ-ների տեխնիկական սպասարկումը հարկային հսկողության շրջանակներում լիազոր մարմնի կողմից իրականացվող գործողությունների մաս է կազմում, ինչպես նաև այն, որ ներկայումս ՀԴՄ-ների ծրագրային ապահովումն իրականացվում է ՊՈԱԿ-ի կողմից՝ նախագծով առաջարկվում է 2016 թվականի սեպտեմբերի 1-ից ՀՀ-ում շահագործվող ՀԴՄ-ների տեխ​նիկական սպասարկումն իրականացնել «Հսկիչ-դրամարկղային մեքենա​ների ներդրման գրասենյակ» ՊՈԱԿ-ի միջոցով` սահմանե​լով սպասարկման տարբե​րակ​ված գներ` հարկ վճարողների տարբեր խմբերի համար:
   3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
    Նախագիծը մշակվել է ՀՀ ԿԱ պետական եկամուտների կոմիտեի կողմից:

    4. Ակնկալվող արդյունքը

Նախագծի ընդունման արդյունքում ակնկալվում է ՀՀ-ում շահագործվող ՀԴՄ-ների տեխնիկական սպասարկման որակի բարձրացում, հարկ վճարողների տարբեր խմբերի համար տարբերակված սպա​սարկ​ման գների սահմանում, ինչպես նաև հարկային վարչարարության արդյունավետության բարձ​րացում:
ՏԵՂԵԿԱՆՔ

«Հայաստանի Հանրապետության կառավարության 2012 թվականի նոյեմբերի
8-ի N1419-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
«Հայաստանի Հանրապետության կառավարության 2012 թվականի նոյեմբերի 8-ի N1419-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ

«Հայաստանի Հանրապետության կառավարության 2012 թվականի նոյեմբերի
8-ի N1419-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացման կամ նվազեցման մասին

«Հայաստանի Հանրապետության կառավարության 2012 թվականի նոյեմբերի 8-ի N1419-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ԱՄՓՈՓԱԹԵՐԹ
«Հայաստանի Հանրապետության կառավարության 2012 թվականի նոյեմբերի
8-ի N1419-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ ստացված դիտողությունների և  առաջարկությունների

01/2-4/14752-16 (20.05.2016թ. N20779-16)
	1.Նախագծով առաջարկվում է հսկիչ-դրամարկղային մեքե​​նայի տեխնիկական սպա​սարկ​​​ման իրավունքը վերապահել միայն «Հսկիչ-դրամարկղային մեքենաների ներդրման գրա​​սեն​յակ» ՊՈԱԿ-ին: Միաժամանակ, նշյալ առաջարկությունը հիմնավորվում է այն հան​գա​ման​քով, որ այն հնարավորություն կտա ՀԴՄ-ների տրամադրման և դրանց հետագա սպա​​​​սարկ​ման գործընթացը կազմակերպել միասնական ընթացակարգով, ինչպես նաև հարկ վճարողների տարբեր խմբերի համար սահ​մա​նել սպասարկման տարբերակված գներ:
Վերոգրյալի կապակցությամբ հայտնում ենք, որ հսկիչ-դրամարկղային մեքե​​նայի տեխ​նի​կական սպա​սարկ​ման գործունեությունը ձեռնարկատիրական գործունեություն է և ՀՀ կառավարության որոշմամբ նման գործունեության իրականացման իրավասության վերա​պա​հումը միայն «Հսկիչ-դրամարկղային մեքենաների ներդրման գրա​սենյակ» ՊՈԱԿ-ին ուղղա​կիորեն նշանակում է սահմանափակել նշյալ ոլորտում մրցակցային տնտեսական հարաբերությունները, ինչը կարծում ենք հիմնավորված համարվել չի կարող: 

Ինչ վերաբերում է նախագծի հիմնավորմամբ ներկայացված այն մտքին, որ առա​ջար​կու​​թյան ընդունման արդյունքում հնարավոր կլինի ՀԴՄ-ների տրամադրման և դրանց հետագա սպա​​սարկման գործընթացը կազմակերպել միասնական և կենտրոնացված ընթա​ցա​կարգով, ապա այդ կապակցությամբ կարծում ենք, որ ՀԴՄ-ների տրա​մադր​ման և դրանց հետագա սպա​​սարկման գործընթացը կենտրոնացված ընթացակարգով իրա​կանաց​նելու անհրաժեշտությամբ նախագիծը հիմնավորված համարվել չի կարող, քանի որ ապա​կենտրո​​նացված ընթացակարգով ՀԴՄ-ների տրամադրումը և դրանց հետագա սպա​​սար​կումը կազմակերպելու գործընթացում առաջացած խնդիրները ներ​կա​յաց​ված և հաս​կա​նալի չեն:

Միաժամանակ, կարծում ենք, որ վիճահարույց է նախագծի հիմնա​վոր​​մամբ ներ​կա​յաց​ված այն միտքը, որ նախագծի ընդունումը հնա​րա​վորություն կտա հարկ վճարողների տար​բեր խմբերի համար սահմանել սպասարկման տար​բերակված գներ՝ հաշվի առնելով այն հանգամանքը, որ պարզ չէ, թե ինչու հնարավոր չէ տարբերակված սպասարկման գների կիրառումը ներկայումս գործող ապակենտրոնացված համակարգում: 

Բացի այդ, նախագիծը հիմնավորված չէ նաև «Հսկիչ-դրամարկղային մեքենաների ներդրման գրա​սենյակ» ՊՈԱԿ-ի կարողությունների տեսանկյունից և պարզ չէ արդյոք ՊՈԱԿ-ն ունի ՀԴՄ-ների սպասարկման համար անհրաժեշտ տեխնիկական և մաս​նա​գի​տա​կան հնարավորություններ:

Հայտնում ենք նաև, որ ՀԴՄ-ների սպասարկման իրավունքը միայն «Հսկիչ-դրա​մարկ​ղա​յին մեքենաների ներդրման գրա​սենյակ» ՊՈԱԿ-ին տրամադրելու առա​ջար​կու​թյունը հակա​սում է Հայաս​տանի Հան​րա​պետության Սահմանադրության 59-րդ հոդ​​​վածի 2-րդ մասին, որի համաձայն, մրցակցու​թյան սահմանափակումը, մենաշ​նորհի հնա​​րա​վոր տեսակ​​ները և դրանց թույլա​տրելի չափերը կարող են սահմանվել միայն օրեն​քով՝ հան​րա​​յին շահերի պաշտպանության նպա​տակով:

Հաշվի առնելով վերոգրյալը՝ նախագծով ներկայացված՝ ՀԴՄ-ների տրամադրման և դրանց հետագա սպա​​սարկման գործընթացը միասնական ընթացակարգով կազ​մա​կեր​պելու առաջարկության ընդունումը համարում ենք սկզբունքորեն անընդունելի:
	Չի ընդունվել, հետևյալ հիմնավորմամբ.

Մրցակցության սահմանափակման հետ կապված գտնում ենք, որ ՀԴՄ-ների սպասարկումը, ըստ էության, ոչ այնքան ձեռնարկատիրական գործունեություն է, որքան հարկային հսկողության շրջանակներում լիազոր մարմնի կողմից իրականացվող հսկողական գործողությունների մաս: Այս առումով, ՀԴՄ-ների սպասարկումը ՊՈԱԿ-ին, որպես պետության կողմից ստեղծված կազմակերպության, պատվիրակելը, կարծում ենք, հիմնավոր մոտեցում է և ձեռնարկատիրական գործունեության բնագավառում մրցակցության սահմանափակում չի ենթադրում:
ՀՀ կառավարության 08.11.2012թ. որոշման 5-րդ կետով արդեն իսկ «Հսկիչ-դրամարկղային մեքենաների ներդրման գրա​սենյակ» ՊՈԱԿ-ին վերապահված է ՀՀ օրենսդրությամբ սահմանված տեխնիկական պահանջներին համապատասխանող հսկիչ-դրամարկղային մեքենաների ներմուծման և հարկ վճարողներին իրացման կամ տրամադրման իրավասությունը:

Ինչ վերաբերում է ներկայումս գործող ապակենտրոնացված համակարգում տարբերակված սպասարկման գների կիրառման հարցին, ապա պարզ չէ, թե ինչ իրավական ակտով և ինչ կարգով է հնարավոր կիրառել տարբերակված գներ, եթե ներկայումս ՀԴՄ-ների սպասարկումն իրականացվում է թվով 4 մասնավոր կազմակերպությունների միջոցով, որոնք սահմանել են սպասարկման մեկ գին:

Ինչ վերաբերում է «Հսկիչ-դրամարկղային մեքենաների ներդրման գրա​սենյակ» ՊՈԱԿ-ի կարողություններին, ապա հայտնում ենք, որ ՊՈԱԿ-ն ունի ՀԴՄ-ների սպասարկման համար անհրաժեշտ տեխնիկական և մաս​նա​գի​տա​կան հնարավորություններ, քանի որ հենց ՊՈԱԿ-ի կողմից է իրականացվում ՀԴՄ-ների ծրագրային ապահովումն ու մասնագիտական օժանդակությունը:

	

	
	
	2.Նախագծի 1-ին կետի 4-րդ ենթակետով առաջարկվում է հսկիչ-դրամարկղային մեքե​​​նայի տեխնիկական սպասարկման ամսական գինը սահմանել կախված 2015 թվա​կանի արդ​յունք​ներով տնտե​սա​վա​րող սուբյեկտների իրացման հասույթներից:

Վերոգրյալի կապակցությամբ, հայտնում ենք, որ հսկիչ-դրամարկղային մեքե​նայի տեխ​​​​​նիկական սպասարկման ամսական գինը որևէ առան​ձին տարվա արդյունքներով տնտե​​​​​սա​վա​րող սուբյեկտների իրացման հասույթներից կախված սահմանելու դեպքում կստացվի այնպես, որ նշյալ տարվա ընթացքում փոքր շրջանառություն ունեցող, սակայն հաջոր​​​դող տարիներին մեծ շրջանառություն ունեցող նույն տնտեսավարող սուբյեկտների հսկիչ-դրամարկղային մեքե​նայի տեխ​​նիկական սպասարկման համար ամսական գինը կլինի ավելի ցածր: Մասնավորապես, առա​ջար​կության ընդունման դեպքում կստացվի այն​պես, որ 2015 թվականի արդյունքներով մինչև 115.0 մլն. դրամ իրացումից հասույթ ունե​ցող, իսկ օրինակ` 2016 թվականին 500.0 մլն. դրամ և ավելի իրացումից հասույթ ունեցող նույն տնտե​սավարող սուբյեկտի հսկիչ-դրա​մարկ​ղային մեքե​նայի տեխ​​նիկական սպա​սարկ​ման ամսա​կան գինը կլինի մինչև 1200 դրամ:   

Հաշվի առնելով վերոգրյալը` առաջարկում ենք հսկիչ-դրա​մարկ​ղային մեքե​նայի տեխ​​նի​​կա​կան սպասարկման ամսական գինը սահմանել ոչ թե կախված որևէ կոնկրետ տարվա իրացման հասույթի մեծությունից, այլ տվյալ տարվան նախորդող տարվա իրացման հասույթի մեծու​թյունից
	Ընդունվել է:
	Նախագծի 1-ին կետը խմբագրվել է:

	
	
	3.Նախագծի 1-ին կետի 4-րդ ենթակետով առաջարկվում է սահմանել, որ գյուղերում հաշ​վառված և փաստացի գործունեություն իրականացնող հարկ վճարողների համար մեկ հսկիչ-դրամարկղային մեքենայի տեխնիկական սպասարկման ամսական գինը մինչև 900 դրամ է, իսկ սահմանամերձ գյուղերում` սպասարկումն իրականացվում է անվճար:
Վերոգրյալի կապակցությամբ առաջարկում ենք նախագծով հստակեցնել, որ նշյալ դրույթ​​ները վերաբերում են գյու​ղե​րում կամ սահմանամերձ գյուղերում իրա​կա​նացվող գոր​​ծու​նեու​​թյան մասով գյու​ղե​րում կամ սահմանամերձ գյու​ղե​րում տեղադրված հսկիչ-դրա​մարկ​ղա​յին մեքե​նաների սպասարկմանը:
	Ընդունվել է:
	Նախագծի 1-ին կետը խմբագրվել է:

	2.
	ՀՀ էկոնոմիկայի նախարարություն

24.05.2016թ.

01/10.2/4055-16 (24.05.2016թ. N21177-16)
	Նախագծի հիմնական առաջարկն, այն է` ՀՀ-ում շահագործվող ՀԴՄ-ների տեխնիկական սպասարկումն իրականացնել միայն «Հսկիչ-դրամարկղային մեքենաների ներդրման գրասենյակ» ՊՈԱԿ-ի միջոցով, համարում ենք ոչ նպատակահարմար: 

Նախագծում բերված չէ որևէ հիմնավոր փաստարկ, թե ինչու պետք է նման գործառույթ իրականացնի բացառապես պետական կազմակերպությունը: Նման մոտեցումը չի բխում նաև մրցակցության ապահովման և հակամենաշնորհային քաղաքականության իրականացման հրամայականից, որն առավել շեշտադրվել է ՀՀ Սահմանադրության 2015թ.-ի փոփոխություններով: 

Ինչ վերաբերում է ծառայության տարբերակված վճարի սահմանման միջոցով խոցելի համայնքների տնտեսավարողների համար առավել ցածր (իսկ սահմանամերձ համայնքներում` անվճար) վճարի սահմանմանը` կարծում ենք նման կարգավորումն առավել արդյունավետ ձևով կարելի է կիրառել մասնավոր ընկերությունների կողմից մրցակցային պայմաններում ծառայությունների մատուցման դեպքում: Օրինակ` կարելի է առաջարկվող գնային շեմերը սահմանել որպես սպասարկող ընկերությունների կողմից կիրառվող առավելագույն դրույքաչափեր, իսկ որպես լրացուցիչ պայման սահմանել սպասարկման կետերի տարածվածությունը, ինչը ևս մտահոգիչ է` հատկապես մարզերում գործող ՓՄՁ սուբյեկտների համար: 

Հաշվի առնելով վերոգրյալն, ինչպես նաև տվյալ ոլորտում գործունեության փորձ ունեցող տնտեսավարողներից ստացված դժգոհությունները` կապված սպասարկող ընկերությունների ընտրության ընթացակարգի հետ, առաջարկում ենք ՀՀ ԿԱ պետական եկամուտների կոմիտեի կողմից կազմակերպել քննարկում` բոլոր շահագրգիռ կողմերի, այդ թվում` գործարարների մասնակցությամբ` իրական խնդիրները վեր հանելու և առավել արդյունավետ լուծում գտնելու նպատակով: Կարծում ենք` հանդիպման ընթացքում նպատակահարմար է քննարկման առարկա դարձնել նաև ՀԴՄ կիրառող տնտեսավարողների և սպասարկող ընկերությունների միջև պայմանագրի կնքման պարտադիր լինելու դրույթի վերանայման հարցը:
	Չի ընդունվել, հետևյալ հիմնավորմամբ.

Մրցակցության սահմանափակման հետ կապված գտնում ենք, որ ՀԴՄ-ների սպասարկումը, ըստ էության, ոչ այնքան ձեռնարկատիրական գործունեություն է, որքան հարկային հսկողության շրջանակներում լիազոր մարմնի կողմից իրականացվող հսկողական գործողությունների մաս: Այս առումով, ՀԴՄ-ների սպասարկումը ՊՈԱԿ-ին, որպես պետության կողմից ստեղծված կազմակերպության, պատվիրակելը, կարծում ենք, հիմնավոր մոտեցում է և ձեռնարկատիրական գործունեության բնագավառում մրցակցության սահմանափակում չի ենթադրում:
ՀՀ կառավարության 08.11.2012թ. որոշման 5-րդ կետով արդեն իսկ «Հսկիչ-դրամարկղային մեքենաների ներդրման գրա​սենյակ» ՊՈԱԿ-ին վերապահված է ՀՀ օրենսդրությամբ սահմանված տեխնիկական պահանջներին համապատասխանող հսկիչ-դրամարկղային մեքենաների ներմուծման և հարկ վճարողներին իրացման կամ տրամադրման իրավասությունը:
Հաշվի առնելով, որ ներկայումս ՀԴՄ-ների սպասարկումը իրականացվում է թվով 4 մասնավոր կազմակերպությունների միջոցով, որոնք սահմանել են սպասարկման մեկ գին, այդ իսկ պատճառով Նախագծով առաջարկվում է այդ իրավասությունը վերապահել ՊՈԱԿ-ին և սահմանել տարբերակված գներ, հակառակ պարագայում պարզ չէ, թե ինչ իրավական ակտով և ինչ կարգով է հնարավոր մասնավոր կազմակերպությունների համար սահմանել այդ գները:


	

	3.
	ՀՀ արդարադատության նախարարություն

01.06.2016թ.

01/14/6670-16 (01.06.2016թ. N22046-16)
	ՀՀ կառավարության որոշման նախագծի վերաբերյալ առաջարկություններ և առարկություններ չկան:
	
	


